
[bookmark: _GoBack]საქართველოს შრომის, ჯანმრთელობისა და სოციალური დაცვის სამინისტროს
მიერ სახელმწიფო შესყიდვის განხორციელებასთან დაკავშირებით წინასწარი თანხმობის მიცემის თაობაზე


„სახელმწიფო შესყიდვებთან დაკავშირებით გასატარებელი ზოგიერთი ღონისძიების შესახებ“ საქართველოს მთავრობის 2017 წლის 29 დეკემბრის N604 დადგენილების შესაბამისად, საქართველოს შრომის, ჯანმრთელობისა და სოციალური დაცვის სამინისტროს მიეცეს თანხმობა ჰაერის კონდიცირების საშუალებების (CPV 42512000) სახელმწიფო შესყიდვა განახორციელოს ,,სახელმწიფო შესყიდვების შესახებ" საქართველოს კანონის მოთხოვნათა შესაბამისად,   „საქართველოს 2018 წლის სახელმწიფო ბიუჯეტის შესახებ“ საქართველოს კანონით გათვალისწინებული საქართველოს შრომის, ჯანმრთელობისა და სოციალური დაცვის სამინისტროს ცენტრალური აპარატის (პროგრამული კოდი - 35 01 01 ) ასიგნებების ფარგლებში.

      პრემიერ-მინისტრი                                                                                                 გიორგი კვირიკაშვილი



განმარტებითი ბარათი

,,საქართველოს შრომის, ჯანმრთელობისა და სოციალური დაცვის სამინისტროს
მიერ სახელმწიფო შესყიდვის განხორციელებასთან დაკავშირებით წინასწარი თანხმობის მიცემის თაობაზე“ საქართველოს  მთავრობის განკარგულების პროექტზე:


1. ინფორმაცია სამართლებრივი აქტის პროექტის შესახებ
 განკარგულების პროექტის მომზადება განპირობებულია შემდეგი გარემოებით:
„სახელმწიფო შესყიდვებთან დაკავშირებით გასატარებელი ზოგიერთი ღონისძიების შესახებ“ საქართველოს მთავრობის 2017 წლის 29 დეკემბრის N604 დადგენილებით, განისაზღვრა CPV კოდების ჩამონათვალი, რომელთა მიხედვით შესყიდვის განხორციელება შესაძლებელია მხოლოდ საქართველოს მთავრობის წინასწარი თანხმობის მიღების (შესაბამისი განკარგულების გამოცემის) შემდეგ. განკარგულების პროექტი განსახილველად წარედგინება საქართველოს მთავრობას, კანონმდებლობით დადგენილი წესით.

ამასთანავე, სათანადო საქონლის შესყიდვის განხორციელება განპირობებულია შემდეგი გარემოებებით:
საქართველოს შრომის, ჯანმრთელობისა და სოციალური დაცვის სამინისტროს ადმინისტრაციულ შენობაში დაზიანებულია და აღდგენას არ ექვემდებარება ჰაერის კონდიცირების საშუალებები, კერძოდ, ვერტიკალური ფარდა-ჟალუზები და ფარდა-როლეტი.         
საქართველოს შრომის, ჯანმრთელობისა და სოციალური დაცვის სამინისტროს ადმინისტრაციული შენობა ექსპლუტაციაში შევიდა 2010 წელს რის შემდეგაც შენობაში არ შეცვლილა ვერტიკალური ფარდა-ჟალუზები და ფარდა-როლეტი. სამინისტროში სამუშაო პროცესის შეუფერხებელი ფუნქციონირებისათვის საჭიროა შესყიდულ იქნას 80 კვ.მ. ვერტიკალური ფარდა-ჟალუზი და 120 კვ. მ.  ფარდა-როლეტი.       
შესყიდვები განხორციელდება „სახელმწიფო შესყიდვების შესახებ“ საქართველოს კანონის მოთხოვნათა შესაბამისად, ელექტრონული ტენდერის საშუალებით.


1. პროექტის მიღებით გამოწვეული საფინანსო-ეკონომიკური შედეგების გაანგარიშება 

ბაზრის კვლევისას დადგენილი ფასებით შესყიდვების სავარაუდო ღირებულება (ბიუჯეტი) შეადგენს 7 600 (შვიდი ათას ექვსასი) ლარს, (CPV 42512000 -  ჰაერის კონდიცირების საშუალებები) დაფინანსება მოხდება „საქართველოს 2018 წლის სახელმწიფო ბიუჯეტის შესახებ“ საქართველოს კანონით გათვალისწინებული საქართველოს შრომის, ჯანმრთელობისა და სოციალური დაცვის სამინისტროს ცენტრალური აპარატის 2018 წლის  ასიგნებათა (პროგრამული კოდი 35 01 01) ფარგლებში. 
შესყიდვის განხორციელება არ არის დაკავშირებული სახელმწიფო ბიუჯეტიდან დამატებითი ხარჯების გამოყოფასთან.



3. პროექტის მოსალოდნელი შედეგები

საქართველოს შრომის, ჯანმრთელობისა და სოციალური დაცვის სამინისტროში სამუშაო პროცესის შეუფერხებელი ფუნქციონირება. 


4. პროექტის განხორციელების ვადები 

წარმოდგენილი განკარგულების პროექტით განსაზღვრული შესყიდვისათვის სატენდერო პროცედურები განხორციელდება 2018 წლის მაისს-ივნისში. 


5. პროექტის ავტორი და წარმდგენი

 პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო. 




